Omtrent hierdie verslag

Ontdek die NWU

Met die Covid-19-pandemie wat uiteindelik die wyk
geneem het, het ons personeel en studente na ons
kampusse teruggekeer, gereed en gretig om die 2022
akademiese jaar aan te pak terwyl hulle by die laaste
Covid-19-protokolle gehou het wat op daardie stadium nog
in plek was.

Om deur die pandemie te leef was 'n ontdekkingsreis: ons
het ou sterkpunte en nuwe moontlikhede binne onsself en
ons wéreld ontdek.

In 2022 het ons verskeie pandemie-gedrewe ontdekkings
en innovasies ingespan, byvoorbeeld die aanvaarding van
'n hibriede-buigsame (HyFlex) onderrig-leer-benadering
wat gelyktydige aangesig-tot-aangesig en aanlyn onderrig
en leer moontlik maak.

Deur ons aktiwiteite op die kampus te hervat, het ons
teruggekeer na ons essensie: om 'n kontakuniversiteit
met’n dinamiese studentelewe te wees. Deur hierdie

“tuiskoms” kon ons ook die skatte wat die NWU bied,

herontdek.

Gevolglik het Ontdek die NWU die tema geword wat soos
'n goue draad deur al ons aktiwiteite in 2022 geloop het; dit
is ook die storie wat ons in hierdie geintegreerde verslag
vertel.

Ons storie het twee vlakke van betekenis. Ons eerste
voorneme is om u te wys hoe ons as universiteit mense lei
om die NWU te ontdek, en ook die magdom geleenthede
wat ons bied om hulle op hul eie ontdekkingsreise te lei.
Ons tweede doelwit is spesifiek gekoppel aan hierdie
verslag: ons nooi u, ons lesers, uit om meer oor die NWU
te ontdek — veral oor hoe ons waarde skep deur mense te
bemagtig.

Ons wil vir u wys hoe ons ons hulpbronne, vaardighede en
verhoudings, bekend as ons “kapitaalvorme”, gemobiliseer
en gebruik het.

Daar is ses kapitaalvorme: intellektuele kapitaal,
mensekapitaal, maatskaplike en verhoudingskapitaal,
vervaardigde kapitaal, natuurlike kapitaal en finansiéle
kapitaal.

Alhoewel ons altyd waarde wil skep, kan ons
kapitaalvorme ook 'n netto afname ondergaan of geen
netto verandering ondergaan nie. In sodanige gevalle
word waarde geérodeer of behou.

Alhoewel ons daarna streef om altyd waarde vir die
universiteit en ons belanghebbers te verhoog, besef
ons dat veranderende omstandighede in ons interne en
eksterne omgewing ons pogings in die wiele kan ry.

Ons sluit hierdie gevalle — waar waarde behou of selfs
geérodeer word — in by ons geintegreerde verslag,
aangesien ons wil poog om ons storie op 'n gebalanseerde
en deursigtige manier te vertel.

Ons storie is vir u

Die Ontdek die NWU-storie wat in hierdie verslag vertel
word, is bedoel vir u, ons belanghebbers.

Ons belanghebbers is daardie individue of groepe wat
deur ons aktiwiteite en dienste geraak word, en wie se
handelinge ook 'n impak kan hé op ons vermoé om ons
strategie suksesvol te implementeer en ons doelstellings
te verwesenlik.

Hierdie geintegreerde verslag verwys hoofsaaklik na
ons primére belanghebbers. Hulle is ons studente,
alumni, die Raad, personeel, die Departement van Hoér
Onderwys en Opleiding (DHOO), ons eweknieg, ons
samewerkingsvennote en ons besigheidsgemeenskappe
(as toekomstige werkgewers van ons studente).

Hoe ons ons storie vertel

Om te begin, gee ons 'n oorsig van die NWU en
verduidelik ons hoe ons met ons eksterne omgewing
omgegaan het.

Op bladsy 15 vind u 'n grafiek van ons besigheidsmodel,
gevolg deur die risiko’s en geleenthede wat ons raak, en
hoe ons dit hanteer. Die afdeling oor ons strategie het ten
doel om u in te lig oor waarheen ons op pad is en hoe
ons beoog om daar uit te kom, terwyl die afdeling oor hoe
ons m.b.t. ons kapitaalvorme presteer het die storie vertel
van wat ons gedoen het om ons strategiese doelwitte te
bereik.

Hoe om ons storie te navigeer

Ons gebruik verskillende ikone om aan te dui hoe die
verskillende afdelings van die geintegreerde verslag by
mekaar aansluit.

Ons kapitaalvorme

Intellektuele kapitaal

Dit behels ons prosesse,

prosedures, beleide, strategieé en
kennisgebaseerde ontasbare bates
wat voortspruit uit ons onderrig-leer- en
navorsings- en innovasieaktiwiteite.

Mensekapitaal
Personeel en studente
(interne belanghebbers)

Maatskaplike en verhoudings-
kapitaal

Verhoudinge met eksterne
belanghebbers

Vervaardigingskapitaal
Tasbare infrastruktuur en bates

Natuurlike kapitaal
Omgewing/natuurlike hulpbronne

Finansiéle kapitaal
Fondse wat ons bekom en spandeer
volgens ons begroting

Beheer, lei en bestuur op 'n behendige,
samewerkende en geintegreerde
wyse na’n optimaal gedigitaliseerde
universiteitsomgewing

Vestig 'n holistiese en geintegreerde
universiteitstegnologieplatform om
'n stewige grondslag vir'n digitale
toekoms te bied

Ons strategiese doelwitte

Doelwit 1: Bevorder uithemende leer
en onderrig en herposisioneer die NWU
sodat dit die grootte en vorm kan bereik
wat deur die markrigtingbesluite vereis
word

Doelwit 2: Bou navorsing en innovasie
uit met 'n strategiese fokus op
globalisering met 'n groot impak

Doelwit 3: Integreer en belyn
gemeenskapsbetrokkenheid met
onderrig-leer en navorsing om 'n kultuur
van aktiewe burgerskap te ontwikkel

Doelwit 4: Ontwikkel n

duidelik gedifferensieerde
studentewaardeproposisie met’n
fokus op die skep van n inklusiewe
omgewing wat daarop gemik is om
studente holisties te ontwikkel deur
gestruktureerde en ongestruktureerde
ko-kurrikulére programme wat relevant
en wenslik is en aan studente se
behoeftes voldoen

Doelwit 5: Lok, ontwikkel en behou
uitstekende personeel en skep 'n billike
personeelprofiel

Doelwit 6: Ontwikkel en implementeer
'n digitale besigheidstrategie om

'n mededingende voordeel vir die
universiteit te skep en uiteindelik
alternatiewe geldstrome te ontsluit

Ontwikkel en lewer platforms wat

op belanghebbers gefokus is om
doelbewuste ervarings en handelsmerk-
ekwiteit te skep en te laat groei

Verseker finansiéle volhoubaarheid

en optimale prestasie met behoorlike
inagneming van makro-ekonomiese
omstandighede en 'n strewe na digitale
transformasie

Wesenlikheid van die
verslaginhoud

Ons gebruik die konsep van “wesenlikheid” om te
bepaal watter inligting in hierdie verslag ingesluit
behoort te word. Soos uiteengesit in die “International
Integrated Reporting Council” (IIRC) se Geintegreerde
Verslagdoeningsraamwerk beskou ons wesenlike
aangeleenthede as:

» aangeleenthede wat 'n beduidende effek het op die
universiteit se vermoé& om op die kort, medium en
lang termyn waarde te skep; en

» wat belangrik is vir enige belanghebber wat'n
ingeligte assessering wil maak van die NWU se
vermoé om waarde te genereer.

Hoe ons relevante
aangeleenthede identifiseer

In hierdie verslag bespreek ons die faktore met die
grootste potensiaal om ons vermoé om waarde te

skep, te beinvloed. Die identifisering van hierdie
wesenlike faktore was die werk van ons geintegreerde
verslagdoeningstaakspan, onder leiding van die NWU se
registrateur en die adjunk-visekanselier vir beplanning
en die hoof strategiese beampte in die kantoor van

die visekanselier. Die span het die aangeleenthede
geidentifiseer wat die grootste potensiaal het om ons
vermoé om waarde te skep, te beinvloed.

In die proses het ons die volgende raamwerke in ag
geneem:

» die NWU se Jaarlikse Prestasieplan (JPP)* wat die
strategiese plan in werking stel;

» die algemene strategiese aannames wat ons strategie
ten grondslag Ié;

» die instansiewye risikoregister; **

» die IIRC se Geintegreerde Verslagdoeningsraamwerk;
en

» die DHOO se verslagdoeningsregulasies.

* Die doelwitte, instaatstellers en strategiese
aannames, soos vervat in die JPP, spruit
voort uit die proses wat die lede van die
Universiteitsbestuurskomitee gebruik het om
wesenlike aangeleenthede te identifiseer wat ingesluit
moet word wanneer die JPP opgestel of hersien
word.

** Ons belangrikste risiko’s en geleenthede is die
resultaat van n instansiewye identifiserings- en
prioritiseringsproses, soos beskryf op bladsy 41.

Ons het ook gekyk na enige faktore in ons eksterne
omgewing wat ons vermoé om waarde te skep, wesenlik
beinvloed.

Daarbenewens is wesenlikheid ook bepaal deur die
kwessies wat deur ons belanghebbers geopper is in hul
interaksie met die universiteit. Dit word beskryf in die
afdeling oor ons interaksie met ons belanghebbers op
bladsy 30, in die tabel onder die subopskrif: Kwessies

geopper.

Verslagdoeningstydperk en -omvang, en suite van verslae

Ons geintegreerde verslag weerspieél die prestasie van die drie NWU-kampusse vir die tydperk 1 Januarie tot 31

Desember 2022.

Inligting oor ons prestasie is finansieel sowel as nie-finansieel. Dit sluit feite in oor ons nie-finansiéle prestasie, risiko’s
en geleenthede en die interne en eksterne faktore met 'n beduidende invioed op ons besigheid. Waar dit wesenlik is,
bespreek ons die werklike en potensiéle impak van hierdie aangeleenthede op ons vermoé om waarde te skep.

Verslagdoeningsiklus

Jaarliks in Desember

Kontakpunt vir vrae

marlene.verhoef@nwu.ac.za

Suite van verslae

Ons geintegreerde verslag is die primére instrument vir verslagdoening aan ons

belanghebbers. Dit word aangevul deur die volgende:

» finansiéle jaarstate vir die jaar eindigende 31 Desember 2022, wat hier

gevind kan word.

» dokumente vir verskeie belanghebbers, wat hier gevind kan word.

Ons verslagdoeningsraamwerk

Hierdie geintegreerde verslag is opgestel in ooreenstemming met die IIRC

se Internasionale Geintegreerde Verslagdoeningsraamwerk en die DHOO se
Regulasies vir Jaarlikse Verslagdoening deur Hoéronderwysinstansies (wat in
Junie 2014 gepubliseer is en beginsels uit die King lll-verslag insluit).

Gerusstelling

Interne en eksterne voorsieners van gerusstelling verskaf
gerusstelling oor die doeltreffendheid van die interne
beheermaatreéls by die NWU. Hul insette is by hierdie
verslag ingesluit.

Ons het ook seker gemaak dat ons verslagdoening
akkuraat is, deur die volgende stappe te doen:

» Na die samestelling van die geintegreerde verslag
het ons dit aan die Universiteitsbestuurskomitee
voorgelé. Die komitee het gekyk na die volledigheid
en akkuraatheid van die inhoud, en terugvoer verskaf
waar nodig, wat dan in die geintegreerde verslag
geinkorporeer is. Eers dan het ons die verslag aan die
Oudit-, Risiko- en Nakomingskomitee en uiteindelik
aan die Raad voorgelé vir goedkeuring.

» Die studente- en personeeldata wat in hierdie verslag
vervat is, is verkry van ons Departement Institusionele
Beplanning en Strategiese Intelligensie, wat ook
verantwoordelik is vir die indiening van NWU-data aan
die Hoéronderwys-bestuursinligtingstelsel (HEMIS).

» Die opgesomde, geouditeerde gekonsolideerde
finansiéle state wat in hierdie verslag
vervat is, is 'n uittreksel uit die geouditeerde
gekonsolideerde finansiéle state, is opgestel
in ooreenstemming met die Internasionale
Finansiéle Verslagdoeningstandaarde (IFRS), en is
onafhanklik geouditeer deur ons eksterne ouditeurs,
PricewaterhouseCoopers.

» Ons ouditeurs het ook die inligting in ons
prestasiebeoordelingsverslag onafhanklik geouditeer.

Die finansiéle state, met inbegrip van die ouditeurs se
verslag, is in Bylae 6.

Verdere inligting oor gekombineerde gerusstelling kan
gevind word in die risiko-afdeling van hierdie verslag.

Raadsgoedkeuring

Die Raad is op advies van sy Oudit-, Risiko- en
Nakomingskomitee verantwoordelik vir toesighouding oor
die integriteit, akkuraatheid en volledigheid van hierdie
geintegreerde verslag.

Die Raad bevestig dat die inhoud van die verslag
nagegaan is en dat die Raadslede kollektiewelik gewerk
het aan die opstel en aanbieding van hierdie verslag.

Verder glo die Raad dat die akkuraatheid en volledigheid
van die wesenlike aangeleenthede behoorlik oorweeg is,
sowel as die betroubaarheid van die inligting wat in die
verslag vervat is.

Die Raad het hierdie aangeleenthede genoegsaam
oorweeg en wesenlik aangebied in ooreenstemming met
die Geintegreerde Verslagdoeningsraamwerk van die
IIRC.

Die NWU-Raad het die 2022 Geintegreerde Jaarverslag
op 22 Junie 2023 goedgekeur.

MNR BERT SORGDRAGER
VOORSITTER VAN DIE RAAD

MNR THABO MOKGATLHA
VOORSITTER VAN DIE OUDIT-,
RISIKO- EN NAKOMINGSKOMITEE

Oorsig van die NWU

Ons prestasiehoogtepunte

In 2022 het ons voortgegaan om waarde te skep vir die NWU en vir ons belanghebbers.

Die volgende prestasies — en in baie gevalle ook verbeterings — is noemenswaardig:

13 735

INEDENES
toegeken in 2022

(2021: 14 484)

0

205

postdoktorale
genote in 2022*

(2021: 212)

43

navorsings-
entiteite

het bestaan uit vyf sentrums van
uitnemendheid, 11 navorsingseenhede,
16 navorsingsfokus-areas en

11 navorsingsnisareas

1726,10

artikelekwivalente gepubliseer

*

(2021: 1 656,1)

8 888

ingeskrewe
afstandstudente in 2022
(2021: 9 830)

aktiewe samewerkings-
ooreenkomste

(2021: 2 147) _I

R2,56 miljard

(2021: R2,69 miljard)

86,4%

voorgraadse sukseskoers

in finansiéle hulp geadministreer (kontak- en afstandstudente
deur die kantore op die gesamentlik) in 2022
drie kampusse

(2021: 89,2%)

213

PhD’s toegeken in 2022
(2021: 264)

R321 miljoen

bestee aan kapitaalwerke, makro-instandhouding
en geringe werke op die drie kampusse
(2021: R481 miljoen)

In die top 4,5%
van globale
universiteite

Die “Center for World University Rankings’
het die NWU in die top 4,5% van
universiteite in hul “Global 2000”-lys geplaas.

Die NWU was
onder die top agt
Suid-Afrikaanse

universiteite in die
internasionale studente van meer as 64 lande 2022/2023 QS World

(2021: 1 400 studente van meer as 60 lande) Rankings.

* Let asseblief daarop dat

2 4 7 3 hierdie syfers nie finaal is nie
/\/ omdat ons nog nie bevestigde/

goedgekeurde syfers van die
DHOO af ontvang het nie. Daar
is 'n vertraging van twee jaar
(2021: 280) m.b.t. die navorsingsuitset.

NNS-gegradeerde
navorsers in 2022

Wie ons is

Die Noordwes-Universiteit is een van die 26 openbare hoéronderwysinstansies in Suid-Afrika. Ons het drie kampusse:
twee in die Noordwesprovinsie en één in Gauteng.

Ons het'n enkele stel beleide, stelsels en standaarde, en word gedryf deur 'n stel waardes wat op die Grondwet
gebaseer is, onder meer die kernwaarde van etiek in alles wat ons doen.

Ons wil betrokke en sorgsame personeel en studente hé, ten einde 'n geskikte omgewing te verseker waarin ons ons
doel kan bereik en ons droom kan verwesenlik.

Ons Ons Ons
doel droom strategie

Om uit te munt in innoverende leer en Om 'n internasionaal erkende universiteit Om die NWU as 'n unitére instansie van

onderrig en baanbrekers-navorsing, in Afrika te wees wat bekend is vir sy hoogstaande akademiese uitnemendheid,

om sodoende die gemeenskap deur wetenskapsbeoefening, maatskaplike met 'n verbintenis tot maatskaplike

kennis te dien. responsiwiteit en 'n sorgsaamheidsetiek. geregtigheid, te transformeer en te
posisioneer.

Wat ons doen

Ons kernbesigheid is onderrig-leer en navorsing, met gemeenskapsbetrokkenheid en innovasie vervieg met hierdie
aktiwiteite.

Uiteindelik gaan ons kernbesigheid oor die skep van waarde in die vorm van uitsette en uitkomste, terwyl ons na’n
sorgsaamheidsetiek streef.

Waar ons bedrywig is

Ons funksioneer in Suid-Afrika, maar werk ekstensief met instansies en mense van regoor die wéreld saam. In 2021 het
die NWU ongeveer 2 473 (2021: 2 147) aktiewe samewerkingsooreenkomste gehad.

Wat ons uniek maak

» Die Quacquarelli Symonds (QS)-rangordening het die NWU onder die top agt Suid-Afrikaanse universiteite geplaas.
Weéreldwyd is ons in die 1 001 tot 1 200-ranglyskategorie geplaas vir die 2022/2023 “QS World University Rankings”.
Die NWU se prestasie was die afgelope vier jaar konsekwent in hierdie rangordekategorie.

» Die NWU is die beste keuse onder plaaslike universiteite vir ingenieurswesestudies. Die nuutste vakranglys deur
Times Higher Education (THE) plaas die NWU boaan die leer op hierdie gebied.

» Die “Center for World University Rankings” het die NWU in die top 4,5% van universiteite in hul “Global 2000”-lys
geplaas.

» In 2022 het ons meer as 1 459 internasionale studente van meer as 64 lande gehad.

Ingenieurswesestudente verower
nasionale toekenning

Om botteldoppies bymekaar te maak wat ons strande besoedel en om
dan beloon te word as jy dit in’'n outomaat plaas, klink na 'n wen-idee,
veral as dit jou ook 'n nasionale toekenning in die sak bring.

Njabulo Mhlungu en Nosisa Ngcaba, twee bedryfsingenieurswese-
studente wat hierdie idee ontwikkel het, was die wenners van die
eerste jaarlikse studentekompetisie van die Suid-Afrikaanse Instituut
vir Bedryfsingenieurs (SAIBI).

Die kompetisie het vereis dat deelnemers van

bedryfsingenieursvaardighede gebruik maak om die probleem op te Njabulo Mhlungu en Nosisa Ngcaba is
los van plastiekbotteldoppies en -deksels wat ons strande en oseane bedryfsingenieurswese-studente.
besoedel.

Njabulo en Nosisa het met die idee vorendag gekom van 'n outomaat
wat op of naby strande geplaas kan word. Lees meer.

